
Vendim i Këshillit të Mediave të Shkruara të Kosovës ndaj 

ankesës së Isuf Zekaj kundër Gazeta Shneta 

 

 

Këshilli i Mediave të Shkruara të Kosovës në mbledhjen e tij 

të mbajtur më 01 mars 2023, shqyrtoi ankesën e dërguar nga 

Isuf Zekaj kundër Gazeta Shneta lidhur me publikimin e 

shkrimit me titull “Tre kirurgë dyshohet se morën para nga 

pacientët për të kryer operacionet në Spitalin e Vushtrrisë”, 

dhe mori këtë 

 

 

 

                      V E N D I M  

  

 

 

 

 

- Ankesa nuk miratohet. 

 

 

 

 

 

 



 

 

                      

                      A R S Y E T I M I 

 

 

Media ka publikuar një lajm me titull “Tre kirurgë dyshohet 

se morën para nga pacientët për të kryer operacionet në 

Spitalin e Vushtrrisë”, me pretendimin se artikulli bie në 

kundërshtim me kapitullin II (raportimi i së vërtetës) të 

Kodit të Mediave.  

 

Lajmi është shkruar në gazetë online dhe objekt i kësaj ankese 

është teksti i shkruar, e që rrjedhimisht ankesa është e 

afatshme.  

 

Pas leximit të ankesës KMShK gjen se ankesa është e pabazuar. 

Pra, nuk miratohet. 

 

KMShK pas leximit të ankesës dhe shkrimit të publikuar nga 

media, por edhe videos, gjen se media ka kryer punën e vet në 

momentin që ka raportuar mbi një çështje, për të cilën 

interesi publik është shumë i lartë. Media para publikut ka 

prezantuar të gjitha faktet dhe dëshmitë që ka pasur. Ankuesi 

pretendon se pyetjet e xhiruesit të videos janë sugjestive 

dhe se personat e përfshirë në video në polici kanë dhënë 

deklarime të tjera. Kjo çështje edhe mund të qëndrojë ashtu, 

mirëpo nuk duhet harruar faktin se nuk është obligim i medias 

që të marrë në pyetje dëshmitarët, por ashtu siç i ka faktet 

dhe provat t’ia prezantojë publikut. Media paraprakisht të 

gjithë materialin e ka dorëzuar në prokurori, e më pas ka 

publikuar artikullin. Andaj në lidhje me këtë pikë, KMShK e 

gjen ankesën të pabazuar. 

 

 

 

 

 

Andaj, KMShK vendos që ankesa të mos miratohet. 

 

 

 

 

 

 

Këshilli i Mediave të Shkruara të Kosovës 


